
(Dillenbourg, 30 août 1570.)

On doit se conformer à ses instructions.— Intelligences formées à Zutphen, 
Cainpen, Deventcr, Zwolle et Groeningue.

Wcscnbckc. Estant venu icy devers moy le sieur Snoey avec le 
bourginaistre de Gorcorn ont amené certain personnaige avec eulx, 
m’ayant donne à cognoistre quasi le mesme de ce que vous m’avez 
déclaré et pour aultant que par ce ils en sçavoyent à parler. Je leur 
ay en effcct dict toutes les mesmes choses que vous avez en charge, 
par quoy vous en pourrez communiquer avecq eulx et leur déclarer 
librement et franchement votre instruction, leur dénommant aussi 
ceulx que vous sçavez qui s’y employent,affin que de commune main 
l’on puisse ainsi besoingnier pour tant mieulx et plus tost venir à 
quelque bonne fin, sans nulle confusion, leur ayant en oultre donné 
en charge de se gouverner tousjours selon ladite instruction que vous 
avez de moy, à laquelle je m’ay remis, et qu’ils ne besoingnent rien 
sans vous, aussi que vous y besoingnez avecq leur sceu.

D’aultre part, quant à ceulx qui vous ont donné à cognoistre de

Zutphen, Campen, Deventer et Zwolle, je désire bien que vous en- 
questez le plus particulièrement que vous pourrez de leur intention 
et du moyen qu’ils ont à cela pour selon ce soy régler et procéder 
tant plus seurement.

Et quant à Groeningen, ne seroit que bon que vous fissiez venir 
devers vous le bourgmaistre dudit lieu qui se tient à Emden, pour 
sçavoir de luy quel moyen qu’il y auroit pour entreprendre quelque 
éhose sur icelle place. Et m’advertissez au surplus bien souvent de 
votre besoingne.

Sur quoy je prie Dieu vous avoir en sa sainte garde.
Escript à Dillenberch, ce pénultiesme jour d’aoust 1570.

Vostre bon amy, 
Guillaume de Nassau.


